                           Дәрес барышы

   - Укучылар, бүген математика дәресендә сезне могҗиза көтә, чөнки без бүген урманга барабыз. Бүген иртән мин класска кергәндә бер зур гына саескан очып керде дә, тәрәзә төбенә ниндидер бер конверт куйды, ә үзе   читкәрәк китеп утырды. Конвертны алып карасам, телеграммма дип язылган, ләкин исемемне әйтмим, башта шушы исәпләүләрне эшләгез дигән, үзе безне урманга чакырган, әйдәгез әле кем икән соң ул, эшләп карыйк.

   Сезнең җавапларның  дөреслеген бәяләп барыр өчен миңа кояш ярдәмгә килер, әгәр җаваплар дөрес булса кояш бик нык яктыртыр, әгәр хата җибәреп үзегез хатагызны төзәтсәгез кояш әз генә болыт артына качар, әгәр бер дә дөрес булмаса, яңгыр ява башлар. Ләкин мин яңгыр яумас дип ышанам.

1. 20 һәм 40 саннарының суммасы

2. 54 һәм 4 саннарының аермасы

3. 12 гә караганда 3 кә зуррак сан

4. 40 тан 2 гә кечкенә сан

5. 7 санын 9 га арттыр

6. 51 не 30 га кимет

7. 12 плюс 12

8. 68 минус 38

· Менә безне Урманбай кунакка чакырган икән.

· Кем була инде ул?

· Бик дөрес укучылар.

Әйдәгез укучылар, җырлар алып юлга кузгалыйк, безне алда математик урман көтә.

   Беренче юлыбыз сукмак буйлап бару. Шушы сукмак юлын дөрес барсак без төп юлга чыгабыз.

   ⁯+ 20  ⁯-5  ⁯- 20   ⁯+ 0  ⁯

   ⁯- 5   ⁯+ 60   ⁯- 3 ⁯- 62   ⁯

   Ә хәзер әйдәгез, сигнал карточкалар ярдәмендә эшнең дөреслеген тикшереп китәбез.

   Димәк без уртак сукмакка, юлга чыктык, Урманбай янына безне шул юл алып барачак. Киттек.

   Ә менә юлда безгә алан аша үтәсе, аланда кыргый алмагач, алмагач астында керпе утыра, аның бик тә алма ашыйсы килә, ләкин өзеп алырга буе җитми, алмалар математик, әгәр шушы мисалларны эшләсәк, без керпегә алма өзеп бирә алабыз.

   Менә керпегә дә булыштык.

   Юлыбызны дәвам итик.

   Укучылыр карагыз әле, бу нәрсә икән.

· Тиен белән балалары.(Тиен керә)

· Алар нишли?

· Гөмбә җыялар.

· Тиен ничә гөмбә җыйган?

· Ун гөмбә.

· Ә баласы? 15

· Ничәсе агулы гөмбә?

· 3 се.

· Алар икесенә бергә ничә ашый торган гөмбә җыйганнар?

Мәсьәләнең шартын чишелешен эшләгез. Хәзер мәсьәләнең дөреслеген тикшерәбез. Кемнең мәсьәләсе дөрес аңа тиен гөмбә бүләк итә, сез ул гөмбәне дәфтәргә ясап куегыз. Рәхмәт, булдырдыгыз.

    Шулай бара торгач урман көленә җиткәнбез, ул көлгә Урманбай без киләсен белеп басма салып куйган, ләкин бу басма сихерле, көрәсезме басма кырыена нәрсәдер язылган. Әйдә бергәләп укыйк әле, Тест эшлә! Эшләгәч рәхим ит.! (Тест эшләү)

      Менә укучылар Урманбайның өенә килеп тә җиттек, ул безне тагын бер кат сынамакчы булган, өен тыштан йозак белән бикләтеп эчтән безне көтеп утыра торгандыр, йозагы математик. Анда геометрик фигуралар, ачкыч ача торган урынны ул каплаган, сез ничек уйлыйсыз, анда нинди геометрик фигура бикләнгән, шуны тапсагыз йозакны ачабыз.

   Рәхмәт балалар, менә без аны ачтык, хәзер Урманбай безне каршы алыр.

   Урманбай керә.

   Исәнмесез балалар! Хуш килдегез, бик зур сынаулар үттегез, сез килә дип урманга утыртырга агач үсентеләре әзерләп куйдым, ләкин һәр үсентенең үз урыны бар, үсентеләр математик, әйдәгез бергәләп утыртыйк әле. (Үсенте утырту)

  Рәхмә балалар! Бик тырыш, зирәкләр икәнсез.

   Укучы - Әй син урман, Урманбай

                  Күрсәт әле җиләкләр

                  Шәп булыр иде, бүген

                  Кәрзинем тулса әгәр.

   Балалар мин сезгә җиләкләрнең иң тәмлеләрен генә җыеп куйдым, өйгә кайтып аларга язылган мисалларны чишкәч гаилә белән күчтәнәчемне авыз итәрсез. (Җиләк өләшә)

· Рәхмәт. Хуш Урманбай. Хәзер укучылыр дөрес җавапка бирелгән кояшларны күтәрәбез. Карагыз әле, сезнең кояшлардан бүлмә яктырып, нурга күмелде. Сезнең белән эшләве бик күңелле булды. Зур рәхмәт сезгә.      

                        Шекше урта мәктәбе

I сыйныфта математикадан үткәрелгән ачык дәрес

Тема: “ 100 эчендәге саннарны кушу һәм алуны ныгыту”

